Замимаи 1

Бо ќарори Њукумати 

Љумњурии Тољикистон

аз "30" декабри соли 2019, №647
тасдиќ шудааст

Оинномаи
љамъияти сањомии кушодаи "Ширкати Алюминийи Тољик"

1. Муќаррароти умумї
1. Љамъияти сањомии кушодаи "Ширкати Алюминийи Тољик" (минбаъд – Љамъият) мутобиќи Кодекси граждании Љумњурии Тољикистон, Ќонуни Љумњурии Тољикистон "Дар бораи љамъиятњои сањомї" ва дигар санадњои меъёрии њуќуќии Љумњурии Тољикистон дар натиљаи табдил додани корхонаи воњиди давлатии "Ширкати Алюминийи Тољик" таъсис дода шуда, вориси њуќуќии он мањсуб меёбад. 

2. Љамъият дар фаъолияти худ Конститутсияи Љумҳурии Тољикистон, Кодекси граждании Љумҳурии Тољикистон, Қонуни Љумҳурии Тољикистон "Дар бораи љамъиятњои сањомї", дигар санадҳои меъёрии ҳуқуқии Љумҳурии Тољикистон, шартномањои байналмилалие, ки аз љониби Љумњурии Тољикистон эътироф гардидаанд, санадњои Љамъият, ки дар доираи ваколатњои он интишор гардидаанд ва оинномаи мазкурро ба роњбарї мегирад.

2. Номи РАСМї ва мањалли љойгиршавии Љамъият

3. Номи пурраи расмии Љамъият бо забони давлатї – љамъияти сањомии кушодаи "Ширкати Алюминийи Тољик".

Номи мухтасари расмии Љамъият бо забони давлатї – ЉСК "Ширкати Алюминийи Тољик".

Номи пурраи расмии Љамъият бо забони русї – открытое акционерное общество "Таджикская Алюминиевая Компания".

Номи мухтасари расмии Љамъият бо забони русї – ОАО "Таджикская Алюминиевая Компания".

Номи пурраи расмии Љамъият бо забони англисї – Open Joint Stock Company "Tajik Aluminum Company".

Номи мухтасари расмии Љамъият ба забони англисї – OJSC "Tajik Aluminum Company".

4. Мањалли љойгиршавии Љамъият: 735014, Љумњурии Тољикистон, шањри Турсунзода.

3. Вазъи ЊуЌуЌии Љамъият

5. Вазъи њуќуќии Љамъият мувофиқи ќонунгузории Љумњурии Тољикистон ва Оинномаи мазкур муайян карда мешавад.

6. Љамъият тибќи ќонунгузории Љумњурии Тољикистон шахси њуќуќї мебошад.

7. Муассиси Љамъият Њукумати Љумњурии Тољикистон буда, 
100 (сад) фоиз сањмияњои Љамъият ба он тааллуќ доранд.

8. Љамъият аз лањзаи баќайдгирии давлатї таъсисгардида дониста шуда, фаъолияти худро тибќи ќонунгузории амалкунандаи Љумњурии Тољикистон ва Оинномаи мазкур амалї менамояд.

9. Љамъият дорои молу мулки алоњида мебошад, ки дар тавозуни мустаќили он ба њисоб гирифта шуда, метавонад аз номи худ њуќуќњои молумулкї ва ѓайримолумулкии шахсиро ба даст орад, ҳамчун кредитор ва ќарзгиранда баромад намояд, дорои уњдадорї бошад, дар суд њамчун даъвогар ва љавобгар баромад кунад.

10. Љамъият тибќи уњдадорињои худ ба тамоми молу мулке, ки ба он тааллуќ дорад, љавобгар мебошад.

Љамъият вобаста ба уњдадорињои сањмдорони худ љавобгар намебошад.

Сањмдорон вобаста ба уњдадорињои Љамъият дар доираи арзиши сањмияњои ба онњо тааллуќдошта љавобгар мебошанд.

11. Љамъият њуќуќ дорад, ки бо тартиби муќарраркардаи ќонун њам дар њудуди Љумњурии Тољикистон ва њам берун аз он дар бонкњо ва ташкилотњои дигари ќарзї бо асъори миллї ва хориљї суратњисоб ва њисобњои дигар дошта бошад. 

12. Љамъият бо тасвири Нишони давлатии Љумњурии Тољикистон ва номи пурраи расмии худ бо забони давлатї муњри мудаввар дорад. 

13. Љамъият њуќуќ дорад, ки муњр (штамп) ва бланкањои бо номи фирмавии худ, инчунин тибќи тартиби муќарраркардаи ќонун тамѓаи молї ва воситањои дигари тасвирии шинохташаванда дошта бошад.

14. Љамъият њуќуќ дорад, ки њам дар њудуди Љумњурии Тољикистон тибќи ќонунгузории Љумњурии Тољикистон ва берун аз он тибќи ќонунгузории давлати хориљї, ки дар он љо филиал ва намояндагї љой гирифтааст, филиалњо ва намояндагињо таъсис дињад, ба шарте ки дар шартномањои байналмилалии эътирофнамудаи Љумњурии Тољикистон тартиби дигаре пешбинї нашуда бошад.

15. Филиалњо ва намояндагињои Љамъият шахсони њуќуќї намебошанд ва аз номи Љамъият дар асоси низомномањои тасдиќкардаи Љамъият амал менамоянд. 

16. Роҳбари филиал ва намояндагии Ҷамъият аз ҷониби директори генералии Ҷамъият ба мансаб таъйин ва аз мансаб озод карда шуда, дар асоси ваколатномаи аз ҷониби директори генералии Ҷамъият додашуда амал менамояд.
17. Ба филиалњо ва намояндагињо аз љониби Љамъият молу мулке дода мешавад, ки њам дар тавозуни худи онњо ва њам дар тавозуни Љамъият ба њисоб гирифта мешавад. 

18. Љамъият барои фаъолияти филиал ва намояндагињои худ масъулият дорад.

19. Љамъият метавонад љамъиятњои сањомии фаръї ва вобастаро бо маќоми шахси њуќуќї њам дар њудуди Љумњурии Тољикистон, ки тибќи қонунгузории Ҷумҳурии Тоҷикистон таъсис ёфтааст ва њам берун аз Љумњурии Тољикистон, ки тибќи ќонунгузории давлати хориљї таъсис ёфтааст, дошта бошад, агар дар шартномањои байналмилалии эътирофнамудаи Љумњурии Тољикистон тартиби дигаре пешбинї нашуда бошад.

20. Љамъият бо маќсади нигоњ доштани мутахассисон ва истифодаи маќсадноки онњо дар оянда метавонад захираи кадриро ташкил намояд.

21. Љамъият дар идораи худ љамъиятњои сањомиро бо 100 фоиз њиссаи ба Љамъият тааллуќдошта дорад.

4. МаЌсад ва намудЊои фаъолияти Љамъият

22. Маќсади асосии фаъолияти Љамъият ба даст овардани фоида мебошад.

23. Барои ба даст овардани фоида Љамъият њуќуќ дорад, ки њама намуди фаъолиятро, ки ба ќонунгузории Љумњурии Тољикистон мухолиф нестанд, амалї созад, аз љумла:

- истењсол ва фурўши алюминий ва хўлањои он, инчунин маснуот аз онњо;

- истењсол ва фурўши гилхок;

- истењсол ва фурўши мањсулоти анодї;

- истењсол ва фурўши мањсулоти саноати кимиё;

- фаъолияти савдо ва харид;

- амалиёти содиротию воридотї ва фаъолияти дигари иќтисодии хориљї;

- љалби сармояњо;

- интишори мањсулоти чопї ва пањн кардани онњо, созмон додани студияи радио бо њуќуќи пахши он дар њудуди Љамъият ва берун аз њудуди он;

- хизматрасонии маркетингї, инжинирингӣ ва консалтингӣ;

- истењсол ва фурўши масолењи сохтмонї, сохтмони иншооти шаҳрвандї ва саноатї;

- истењсол ва фурўши молњои ниёзи мардум;

- фаъолияти хайриявї ва сарпарастї. 

24. Љамъият фаъолияти истењсолию хољагии худро дар асоси шартномаҳо ба роњ мемонад.

25. Љамъият намудњои дигари фаъолиятро, ки дар Оинномаи мазкур пешбинї нашуда, вале ќонунгузории Љумњурии Тољикистон манъ накардааст, ба роњ монда метавонад.

26. Ба баъзе намудњои фаъолият, ки номгўи онњо тибќи қонунгузории Љумњурии Тољикистон муайян карда шуда, барои амалисозии он гирифтани иҷозатнома зарур аст, Љамъият танњо дар асоси доштани чунин иљозатнома метавонад машѓул шавад. 

Њуќуќи Љамъият барои амалї намудани фаъолияте, ки гирифтани иљозатномаро таќозо менамояд, аз лањзаи гирифтани чунин иљозатнома ё муњлати дар он нишондодашуда шурўъ гардида, пас аз анљоми муњлати амали он ќатъ карда мешавад, ба шарте ки тавассути ќонун ё дигар санадњои њуќуќии Љумњурии Тољикистон тартиби дигар муќаррар нашуда бошад. 

5. Сармояи оинномавии Љамъият

27. Сармояи оинномавии Љамъият аз арзиши номиналии сањмияњои Љамъият иборат мебошад.

28. Сармояи оинномавии Љамъият 1 700 000 000 (як миллиарду ҳафтсад миллион) сомониро ташкил дода, аз 1 700 000 (як миллиону ҳафтсад ҳазор) адад сањмияи одии арзиши номиналии њар кадом сањмия баробар ба 1000 (ҳазор) сомонї иборат аст.

29. Сармояи оинномавии Љамъият тавассути њиссагузорї дар шакли бино, иншоот, таљњизот ва сармояњои моддии дигар, қоѓазњои ќиматнок, маблаѓњои пулї, объектњои моликияти зењнї (номи фирмавї, тамѓаи молї, ноу-хау), инчунин њуќуќњои дигари молумулкї ташаккул меёбад. Арзиши њиссагузорињо бо асъори миллї арзёбї мегардад. 

30. Сармояи оинномавии Љамъият метавонад:

- тариќи зиёд намудани арзиши номиналии сањмияњо ё барориши сањмияњои иловагї зиёд карда шавад;

- тариќи кам кардани арзиши номиналии сањмияњо ё кам кардани шумораи умумии онњо ё бо тариќи харидан ва пардохт намудани як ќисми сањмияњо дар њолатњои пешбининамудаи Ќонуни Љумњурии Тољикистон "Дар бораи љамъиятњои сањомї" кам карда шавад.

31. Зиёд кардани сармояи оинномавї танњо пас аз пардохти пурраи он иљозат дода мешавад.

Зиёд кардани сармояи оинномавї бо маќсади пўшонидани зарари ба Љамъият расида ё пардохти ќарзи кредитории муњлаташон гузашта иљозат дода намешавад.

32. Сармояи оинномавии Ҷамъият бо тартиби пешбининамудаи ќонунгузории Љумњурии Тољикистон ва Оинномаи мазкур кам карда мешавад.

Љамъият уњдадор аст сармояи оинномавии худро дар њолатњое, ки ќонунгузории Љумњурии Тољикистон муќаррар кардааст, кам намояд.

6. САЊМДОРОНИ ЉАМЪИЯТ, ЊУЌУЌ ВА 

ВАЗИФАЊОИ ОНЊО
33. Љамъият уњдадор аст аз лањзаи баќайдгирии давлатї пешбурд ва нигоњдории фењристи сањмдорони Љамъиятро мутобиќи ќонунгузории Љумњурии Тољикистон таъмин намояд.

34. Њуќуќ ва уњдадорињои сањмдорон тибќи ќонунгузории Љумњурии Тољикистон муайян карда мешаванд.

35. Њар як сањмияи оддии Љамъият ба сањмдор - соњиби он маљмўи баробари њуќуќњоро фароњам меорад.

36. Сањмдорон - соњибони сањмияњои оддии Љамъият њуќуќ доранд, ки:

- шахсан ё тавассути намояндагони худ дар маљлиси умумии сањмдорон иштирок намоянд;

- аз фаъолияти Љамъият суд ба даст оранд;

- оид ба фаъолияти молиявию хољагидории Љамъият маълумот гиранд ва тибќи ќонунгузории Љумњурии Тољикистон бо њуљљатњои муҳосибавӣ ва дигар ҳуҷҷатҳои Љамъият шинос шаванд;

- дар сурати барњамдињии Љамъият, ќисме аз моликияти онро тибќи тартиби муќарраркардаи ќонунгузории Љумњурии Тољикистон ба даст оранд;

- њуќуќњои дигарро, ки ќонунгузории Љумњурии Тољикистон ва Оинномаи мазкур пешбинї намудаанд ва бо ќарорњои маљлиси умумии сањмдорон дар асоси ваколати он ќабул карда шудаанд, амалї намоянд.

37. Њукумати Љумњурии Тољикистон љињати иштирок дар идоракунии Љамъият дорои њуќуќҳои махсус ("сањмияи тиллої") мебошад.

7. СУДИ (ДИВИДЕНДИ) САЊМИЯЊО
38. Љамъият уњдадор аст, ки дар як сол на кам аз як маротиба оид ба пардохти суди саҳмияҳо аз рўи сањмияњои пањнкардашуда тибќи ќонунгузории Љумњурии Тољикистон ќарор ќабул намояд.

39. Суди сањмияњо аз њисоби даромади софи Љамъият бо асъори миллї пардохт карда мешавад.
40. Ќарор дар бораи пардохт ва андозаи суди сањмияњои солонаи Љамъият тибќи ќонунгузории Љумњурии Тољикистон ќабул карда мешавад.

41. Муњлати пардохти суди сањмияњо аз рўзи ќабули ќарор дар бораи пардохти суди саҳмияҳо набояд аз 90 (навад) рўз зиёд бошад.

42. Рўйхати шахсоне, ки барои гирифтани суди саҳмияҳо њуќуќ доранд, дар санаи тањияи рўйхати шахсоне, ки барои иштирок дар маҷлиси умумии сањмдорон њуќуќ доранд, тартиб дода мешавад.

8. ФондЊои Љамъият

43. Љамъият ба андозаи 5 (панљ) фоизи сармояи оинномавии Љамъият фонди захиравї таъсис медињад.

44. Андозаи њиссаљудокунии њатмии њарсола ба фонди захиравии Љамъият то расидан ба маблаѓи муќарраршудаи фонди захиравї 5 (панљ) фоизи маблаѓи фоидаи софи Љамъиятро ташкил медињад.

45. Фонди захиравии Љамъият барои пўшонидани зарарњои молиявї, пардохти арзиши вомбаргњои Љамъият ва харидории сањмияњои Љамъият дар сурати норасоии маблаѓњои дигар пешбинї шудааст.

Истифодаи фонди захиравии Љамъият ба маќсадњои дигар манъ аст.

46. Љамъият тибќи тартиби муќарраркардаи ќонунгузории Љумњурии Тољикистон фондњои дигарро, ки фаъолияти молиявию хољагидории онро таъмин менамоянд, таъсис дода метавонад.

47. Молу мулки Љамъият аз њисоби манбаъњои зерин ташаккул меёбад:

- даромад аз фурўши мањсулот, кор ва хизматрасонињо;

- ќарзњои бонкї;

- сармоягузорињо;

- кумакњои бебозгашти молиявї ва хайриявии ташкилотњои байналмилалї;

- молу мулке, ки аз љониби Њукумати Љумњурии Тољикистон ба сармояи оинномавии Љамъият гузошта шудааст;

- манбаъњои дигаре, ки ќонунгузории Љумњурии Тољикистон манъ накардааст.

9. МаЌомоти идораи Љамъият

48. Маќомоти идораи Љамъият инњо мебошанд:

- маќоми олї - маљлиси умумии сањмдорон;

- маќоми идора - шўрои нозирон;

- маќоми иљроия – директори генералї;

- маќоми дастаљамъию машваратї – шўрои директорон.

10. МаЉлиси умумии саЊмдоронИ ЉАМЪИЯТ

49. Бо дар назар доштани он ки њамаи сањмияњои овоздори Љамъият ба Њукумати Љумњурии Тољикистон тааллуќ доранд, ќарорњои вобаста ба масъалањои ба ваколати маљлиси умумии сањмдорон мансуббуда аз љониби Њукумати Љумњурии Тољикистон ќабул карда мешаванд.

50. Ба ваколати маљлиси умумии сањмдорон масъалањои зерин дохил мешаванд:

- ба мансаб таъйин ва аз мансаб озод кардани директори генералии Љамъият;

- ворид намудани таѓйиру иловањо ба оинномаи Љамъият ва тасдиќи он дар тањрири нав;

- азнавташкилдињии Љамъият;

- барњамдињии Љамъият, таъини комиссияи барњамдињї ва тасдиќи тавозунҳои фосилавї ва нињоии барњамдињї;

- муайян намудани миќдор, арзиши номиналї, намуди (навъи) сањмия ва вомбаргњои эълоншуда, инчунин њуќуќњое, ки ба ин сањмияњо ва вомбаргњо дода шудааст;

- зиёд кардани сармояи оинномавии Љамъият бо роњи зиёд кардани арзиши номиналии сањмияњо ё пањн кардани сањмияњои иловагї;

- кам намудани сармояи оинномавии Љамъият тавассути кам кардани арзиши номиналии сањмияњо;

- ќабули ќарор дар бораи иштироки Љамъият дар таъсис ё фаъолияти шахсони њуќуќии дигар бо роњи супоридани як ё якчанд ќисми дороињое, ки дар маљмўъ 25 ё бештари фоизи њамаи дороии Љамъиятро ташкил медињад;

- тасдиќи њуљљатњои дохилии Љамъият, ки фаъолияти маљлиси умумии сањмдорон ва шўрои нозиронро танзим мекунад, инчунин њуљљатњои дохилии дигари Љамъият, ки тасдиќи онњо мутобиќи ќонунгузорї ба ваколати маљлиси умумии сањмдорон мансуб аст;

- масъалањои дигаре, ки тибќи Ќонуни Љумњурии Тољикистон "Дар бораи љамъиятњои сањомї" ба ваколати маљлиси умумии сањмдорон мансубанд.

51. Масъалањое, ки ба ваколати маљлиси умумии сањмдорон мансуб мебошанд, љињати њал намудан набояд ба шӯрои нозирон ва маќоми иљроияи Љамъият дода шаванд.

52. Масъалањои ташкил ва баргузор намудани маљлиси умумии сањмдорон, маљлиси умумии ѓайринавбатии сањмдорон, аз љумла, тартиби иштироки сањмдорон дар маљлиси умумии сањмдорон, кворуми маљлиси умумии сањмдорон, пешнињоди иттилоот дар бораи гузаронидани маљлиси умумии сањмдорон, тартиби пешнињоди таклифњо ба рўзномаи маљлиси умумии сањмдорон, тартиби ќабул кардани ќарори маљлиси умумии сањмдорон, тартиби овоздињї дар маљлиси умумии сањмдорон, талабот нисбат ба тањияю тасдиќи протоколњои маљлиси умумии сањмдорон мутобиќи Ќонуни Љумњурии Тољикистон "Дар бораи љамъиятњои сањомї" муайян карда мешавад.

11. Шўрои нозирони Љамъият

53. Ҳайати Шӯрои нозиронро Ҳукумати Ҷумҳурии Тоҷикистон тасдиқ менамояд. Директори генералии Љамъият узви доимоамалкунандаи Шӯрои нозирон мебошад, вале ҳамчун раиси он интихоб шуда наметавонад. Аъзои Шӯрои нозирон, ба истиснои намояндагони Љамъият, ҳуқуқ надоранд, ки бо Љамъият муносибатҳои меҳнатӣ дошта бошанд. 

54. Шӯрои нозирон ба фаъолияти Љамъият роҳбарии умумиро амалї мекунад, фаъолияти Љамъиятро танзим ва назорат менамояд. Ба вазифаҳои шӯрои нозирон масъалаҳои зайл дохил мешаванд:
· муайян намудани вазифа ва самтҳои стратегии фаъолият ва рушди минбаъдаи Љамъият;
· ташкили таҳияи барномаҳои миёнамуҳлат ва дарозмуҳлати рушди Љамъият;
· ташкил ва назорати татбиқи барнома ва лоиҳаҳои азнавкунонии техникию технологӣ, ҷорӣ намудани технологияҳои истеҳсолии муосир;
· пешбурди сиёсати сармоягузории Љамъият, тасдиқ намудани нақшаҳои тиҷоратии фаъолияти Љамъият, барномаҳои сармоягузорӣ ва дигар чорабиниҳои ташкилию техникӣ;
· муайян намудани усул ва шартҳои идоракунии корпоративии Љамъият;
· муайян ва тасдиқ намудани тартиби ҳамкорї бо давлатҳои хориҷӣ ва шахсони ҳуқуқӣ, ки ба таҳвил ва таъмини Љамъият бо ашёи хоми стратегӣ, таҷҳизот, неруи барқ ва дигар намуди мол ва хизматрасонї машғуланд. 

55. Ба ваколатњои шӯрои нозирони Љамъият масъалаҳои зайл марбутанд:
· мувофиқа намудани нақшаҳои тиҷоратӣ ва молиявии Љамъият, ҳисобот дар бораи иҷрои онҳо, инчунин харҷномаҳои ҳарсолаи Љамъият;
· тасдиқ намудани натиљаи баҳогузории молу мулки Љамъият;
· муайян намудани ҳаққи хизматрасонии аудитор;
· кушодани намояндагиҳои Љамъият ва барҳамдиҳии онҳо;
· тасдиқ намудани ҳуҷҷатҳои дохилии Љамъият, ки тартиби ташаккулёбї ва истифодабарии фондҳои Љамъиятро муайян мекунад;
· тасдиқи ҳисоботи истеҳсолї ва молиявии солонаи Љамъият;
· муайян намудани шартҳои шартномаи меҳнатӣ бо директори генералии Љамъият;
· қабули қарор дар бораи ба ҷавобгарии молумулкӣ кашидани шахсони мансабдори Љамъият;
· қабули қарор дар бораи иштироки Љамъият дар фаъолияти дигар ташкилотҳои тиҷоратӣ ва ғайритиҷоратӣ, тағйир додани ҳиссаи иштирок ва қатъ намудани иштироки Љамъият дар фаъолияти дигар ташкилотҳо;
· ба ҷавобгарӣ кашидани директори генералии Љамъият ва мукофотонидани ӯ мутобиқи қонунгузории меҳнати Ҷумҳурии Тоҷикистон;
· баррасии ҳисоботи директори генералӣ дар бораи фаъолияти Љамъият (аз ҷумла дар бораи иҷро намудани уҳдадориҳои вазифавии онҳо);
· тасдиқ намудани тартиби ҳамкории Љамъият бо ташкилотҳое, ки дар фаъолияти онҳо Љамъият иштирок менамояд;
· аз ҷониби Љамъият паҳн кардани саҳмияҳо, вомбаргҳо ва дигар коғазҳои қимматноки эмиссионӣ дар ҳолатҳои пешбининамудаи Қонуни Ҷумҳурии Тоҷикистон "Дар бораи ҷамъиятҳои саҳомӣ";
· ба даст овардани коғазҳои қимматноки эмиссионӣ дар ҳолатҳои пешбининамудани қонунгузории Ҷумҳурии Тоҷикистон;
· харидорӣ намудани саҳмияҳо, вомбаргҳо ва дигар коғазҳои қимматноки паҳннамудаи Љамъият дар ҳолатҳои пешбининамудаи қонунгузориии Ҷумҳурии Тоҷикистон;
· манзур намудани тавсияву пешниҳодот оид ба андозаи суди саҳмияҳо (дивиденд) ва тартиби пардохти онҳо;
· муқаррар намудани нархи (арзиши пулии) молу мулк, нархи паҳн кардан ва хариди коғазҳои қимматнок дар ҳолатҳои пешбининамудаи қонунгузории Ҷумҳурии Тоҷикистон;
· муайян намудани арзиши аҳдҳое, ки ҳамчун аҳдҳои калон шуморида мешаванд, инчунин маъқул донистани онҳо тибќи ќонунгузории Љумњурии Тољикистон;
· тибќи ќонунгузории Љумњурии Тољикистон маъқул донистани аҳдҳои калон, аз ҷумла аҳдҳое, ки вобаста ба харид ва иҷора, инчунин гирифтани қарзҳои бонкӣ алоқаманд мебошанд;
· аз ҷониби Љамъият пешкаш намудани номзадҳои аудитори Љамъият, ки дар онҳо Љамъият иштирок менамояд;
· тасдиқ намудани номзадии нархгузори (нархгузорони) мустақил барои муайян намудани арзиши молу мулк ва дигар дороиҳои Љамъият дар ҳолатҳои пешбининамудаи қонунгузории Ҷумҳурии Тоҷикистон;
· маъқул донистани шартномаи коллективӣ ва созишномаҳое, ки бояд аз ҷониби Љамъият дар доираи танзими муносибатҳои иҷтимоию меҳнатӣ баста шаванд;
· муайян намудани сиёсати харидӣ дар Љамъият ва қабули қарор дар асоси ҳуҷҷатҳои дар Љамъият тасдиқгардидае, ки фаъолияти харидории Љамъиятро ба танзим медароранд;
· интихоб намудани котиби масъули шӯрои нозирон;
· муайян намудани сиёсати қарзии Љамъият дар қисмати гирифтани қарзҳо ва бастани созишномаҳои қарзӣ;
· муайян намудани ҳаҷми маоши вазифавӣ, шартҳои пардохти музди меҳнат ва мукофотонидани аъзои мақоми иҷроия.
56. Аъзои Шӯрои нозирон ҳангоми амалӣ намудани ҳуқуқҳои худ ва иҷрои вазифаҳо бояд ба манфиати Љамъият амал намуда, амалигардонии ҳуқуқҳои худ ва иҷрои уҳдудориҳоро дар муносибат бо Љамъият содиқона ва оқилона анҷом диҳанд. Аъзои Шӯрои нозирон дар назди Љамъият барои зараре, ки ба Љамъият бо амалҳои (беамалии) он расонида шудааст, ҷавобгар мебошад, агар асосҳои дигар ва андозаи масъулиятнокӣ бо қонунгузории Ҷумҳурии Тоҷикистон муқаррар нашуда бошад.
57. Ба директори генералии Љамъият ё яке аз аъзои шӯрои нозирон додани ваколатњо ва салоҳияти шӯрои нозирон манъ мебошад.
58. Уҳдадориҳои аъзои шӯрои нозирон, инчунин фаъолияти шӯрои нозирон дар асоси қарори Ҳукумати Ҷумҳурии Тоҷикистон қатъ карда мешавад.
59. Раиси шӯрои нозирони Љамъият кори шӯрои нозиронро ташкил менамояд, ҷаласаи онро даъват менамояд, фаъолияти шӯрои нозиронро ҳамоҳанг сохта, дар он раисӣ менамояд ва дар ҷаласаҳои шӯро тартиб додани протоколро ташкил менамояд.
60. Муовини раиси шӯрои нозирони Љамъият бо овоздиҳии аъзои шӯрои нозирони Љамъият интихоб карда мешавад. Дар сурати набудани раиси шӯрои нозирони Љамъият иҷрои вазифаҳои ӯ ба муовини раиси шӯрои нозирони Љамъият гузошта мешаванд.
61. Раиси шӯрои нозирон бояд бо директори генералии Љамъият робитаи доимӣ дошта, бо ӯ стратегияи рушди умумии Љамъият ва масъалаҳои марбут ба идоракунии хатарҳоро муҳокима намояд. Директори генералии Љамъият оид ба ҳамаи ҳодисаҳои муҳим, ки барои баҳодиҳии вазъият ва рушди Љамъият аҳамияти муҳим доранд, таъҷилан ба раиси шӯрои нозирони Љамъият иттилоъ медиҳад. Раиси шӯрои нозирони Љамъият ба маълумоти аъзои шӯрои нозирон вазъияти баамаломадаро расонида, ҳангоми зарурат ҷаласаи ғайринавбатии шӯрои нозирони Љамъиятро даъват менамояд.
62. Ҷаласаҳои шӯрои нозирон аз рӯи зарурат, вале на камтар аз ду маротиба дар як сол гузаронида мешаванд. Ҷаласаи шӯрои нозирон аз ҷониби раиси шӯрои нозирон (ё муовини раиси шӯрои нозирон) бо ташаббуси ӯ ё тибқи талаботи аъзои шӯрои нозирон даъват карда мешавад. Дар ҷаласаи якуми шӯрои нозирон, ки дар ҳайати нав интихоб шудааст, ҳатман масъалаи интихоби муовини раиси шӯрои нозирон баррасӣ мегардад. Қарори шӯрои нозирони Љамъият метавонад тариқи овоздиҳии ғоибона (бо роҳи пурсиш) қабул карда шавад. Ҳангоми овоздиҳии ғоибона ба ҳамаи аъзои шӯрои нозирон мавод оид ба масъалаҳои рӯзномаи љаласа ва варақаи пурсиш барои овоздиҳӣ бо нишон додани муҳлате, ки аз ҷониби аъзои шӯрои нозирон варақаи пурсишии пуркардашуда ва ба имзо расонидашуда бояд ба шӯрои нозирони Љамъият пешниҳод карда шавад, дастрас карда мешавад. Аъзои шӯрои нозирони дар ҷаласаи шӯро ҳузурнадошта ҳуқуқ доранд ба таври хаттӣ фикрҳои худро аз рӯи масъалаҳои рӯзномаи корӣ бо тартиби муқаррарнамудаи фаъолияти шӯрои нозирон баён намоянд. Супоридани ҳуқуқи овоздиҳии аъзои шӯрои нозирон ба шахси дигар, аз ҷумла ба аъзои дигари шӯрои нозирон роҳ дода намешавад. Қарор дар ҷаласаи шӯрои нозирон бо аксарияти овозҳои аъзои шӯрои нозирон, ки дар ҷаласа иштирок менамоянд, ба истиснои ҳолатҳои пешбининамудаи қонунгузории Ҷумҳурии Тоҷикистон қабул карда мешавад. Қарор дар бораи маъқул донистани аҳде, ки дар иҷрои он манфиат вуҷуд дорад, мутобиқи моддаи 85 Қонуни Ҷумҳурии Тоҷикистон "Дар бораи ҷамъиятҳои саҳомӣ" аз ҷониби шӯрои нозирон бо аксари овозҳо қабул карда мешавад.
63. Таъмини ташкилию техникии фаъолияти шӯрои нозиронро котиби масъули он, ки узви шӯрои нозирон набуда, аз ҷониби раиси шӯрои нозирон таъин мегардад, ба роҳ мемонад. Раиси шӯрои нозирон на дертар аз 10 рӯз то санаи баргузории ҷаласаи шӯрои нозирон лоиҳаи рӯзномаи ҷаласаи навбатӣ ва ё ғайринавбатии шӯрои нозирон, инчунин ҳуҷҷатҳо ва маводи иттилоотӣ аз рӯи масъалаҳои рӯзномаи ҷаласаро тасдиқ менамояд ва ба аъзои шӯрои нозирон расонидани онро таъмин мекунад. Протоколи ҷаласаи шӯрои нозирон аз тарафи котиби масъули он дар рафти ҷаласа бурда мешавад. Ба протокол раисикунандаи ҷаласа, аъзои шӯрои нозирон ва котиби масъул, ки масъулияти дуруст тартиб додани онро ба зимма дорад, имзо мегузоранд. Фикру андешаи узви шӯрои нозирон, ки зидди қарори қабулшуда овоз додааст, ба протокол ворид карда мешавад. Протоколи ҷаласаи шӯрои нозирон на дертар аз 3 (се) рӯз аз санаи баргузории ҷаласа тартиб дода мешавад. Дар протоколи шӯрои нозирон ин маълумот зикр мегардад:
· ҷой ва вақти баргузории ҷаласаи шӯрои нозирон;
· шахсони дар ҷаласаи шӯрои нозирон ҳузурдошта;
· рӯзномаи ҷаласа;
· масъалаҳое, ки ба овоздиҳӣ гузошта мешаванд ва натиҷаҳои овоздиҳӣ аз рӯи онњо;
· қарорҳои қабулшуда.  
64. Протокол аз рӯи натиҷаҳои овоздиҳӣ бо роҳи пурсиш на дертар аз 2 (ду) рӯз аз санаи муайяншудаи натиҷаҳои овоздиҳӣ бо роҳи пурсиш тартиб дода мешавад ва ба он раиси шӯрои нозирон ва дар сурати ҳозир набудани ӯ, аз ҷониби муовини раиси шӯрои нозирон имзо гузошта мешавад. Варақаҳои пурсиш қисми ҷудонопазири протокол маҳсуб меёбанд.
65. Дар протоколе, ки аз рӯи натиҷаҳои овоздиҳии ғоибона тартиб дода шудааст, чунин маълумот дарҷ мегардад:
· вақт ва ҷойи таҳияи протокол;
· аъзои шӯрои нозирон, ки ҳангоми қабули қарор варақаҳои пурсиши онҳо ба эътибор гирифта шудаанд;
· аъзои шӯрои нозирон, ки варақаҳои пурсиши онҳо беэътибор дониста шудаанд;
· масъалаҳое, ки ба овоздиҳӣ гузошта шудаанд, натиҷаҳои овоздиҳӣ аз рӯи онҳо;
· қарорҳои қабулшуда.
66. Нигоҳдории нусхаи аслии протоколҳои шӯрои нозиронро котиби масъули он таъмин менамояд. Протоколҳо бо тартиби хронологӣ рақамгузорӣ шуда, рақамгузории дутарафа доранд, дар парвандаи алоҳида ҷой дода мешаванд ва бо тартибе, ки барои ҳуҷҷатҳои дорои маълумоти иҷозаташ маҳдуд муқаррар гардидааст, нигоҳдорӣ мешаванд. Нусхаи протоколҳои шӯрои нозирон, ки аз ҷониби котиби масъули он имзо гардидааст, ба раиси шӯрои нозирон, аъзои он ва директори идоракунандаи Љамъият фиристода мешаванд.
67. Ҳар як узви шӯрои нозирон вазифадор аст, ки манфиатҳои Љамъиятро ба роҳбарӣ гирифта, дар доираи муқаррароти санадҳои меъёрии ҳуқуқӣ фаъолият намоянд. Узви шӯрои нозирон ҳуқуқ надорад, ки ҳангоми қабули қарорҳо манфиатҳои худро пеш гузорад ё имкониятҳои соҳибкорӣ, маъмурӣ ва имкониятҳои дигареро, ки бинобар узвияти ӯ дар шӯрои нозирон пайдо мешаванд, ба манфиати худ истифода барад. Муносибати дуҷонибаи шӯрои нозирон бо директори генералӣ ва ҳайати шӯрои нозирон дар асоси ҳамкории зич ва мудохила накардан ба ваколати ҷонибҳо ба роҳ монда мешавад.
68. Шӯрои нозирони Љамъият метавонад ба ҷаласаҳои худ коршиносони байналмилалӣ ва маҳаллиро ҷалб намояд.

12. МАЌОМИ ИЉРОИЯИ ЉАМЪИЯТ – ДИРЕКТОРИ ГЕНЕРАЛї

69. Ба фаъолияти љории Љамъият маќоми иљроия - директори генералї роњбарї карда, ба маљлиси умумии сањмдорони Љамъият ва шўрои нозирони Ҷамъият њисоботдињанда мебошад.

70. Директори генералии Љамъият аз љониби маљлиси умумии сањмдорони Љамъият ва муовинони ў аз љониби директори генералї ба мансаб таъин ва аз мансаб озод карда мешаванд.

71. Ба ваколати директори генералии Љамъият масъалањои роњбарии фаъолияти љории Љамъият, ба истиснои масъалањои тањти ваколати маљлиси умумии сањмдорон ё шўрои нозирон ќарордошта марбутанд.

72. Директори генералии Љамъият бе ваколатнома аз номи Љамъият баромад мекунад, аз љумла манфиатњои Љамъиятро њимоя ва намояндагӣ менамояд, аз номи Љамъият ањдњо мебандад, рўйхати мансабњоро тасдиќ намуда, фармонњо содир менамояд, ки иљрои онњо барои њамаи кормандони Љамъият њатмї мебошад, инчунин:

- иљрои наќшањои Љамъиятро таъмин менамояд;

- иљрои ќарорњои маљлиси умумии сањмдорон ва шўрои нозиронро ташкил менамояд;

- пешбурди бањисобгирии муњосибавї ва њисоботдињиро таъмин менамояд;

- тибќи тартиби муќарраргардидаи ќонунгузорї молу мулки Љамъиятро идора менамояд, аз номи Љамъият амалиётњо мегузаронад, ваколатномањо медињад, дар бонкњо ва ташкилотњои дигари ќарзї суратњисобњои Љамъиятро мекушояд;

- аз номи Љамъият шартномањо мебандад, инчунин амалњои дигареро, ки ба ќонунгузории Љумњурии Тољикистон мухолифат надоранд, анљом медињад;

- њуљљатњои молиявї, њисобї ва њуљљатњои дигари Ҷамъиятро имзо менамояд;

- нархњои шартномавии мањсулот ва арзиши хизматрасонињоро тибќи талаботи ќонунгузорї муайян ва тасдиќ мекунад;

- кормандон ва роњбарони воњидњои Љамъиятро ба кор ќабул мекунад ва аз кор озод менамояд, бо онњо шартномањои мењнатї мебандад, ба онњо таѓйирот ворид менамояд ва бекор мекунад;

- аҳдҳои калонро, ки ба харид, иҷора, инчунин гирифтани қарзҳои бонкӣ алоқаманданд, бо шӯрои нозирон мувофиқа мекунад;

- уњдадорињоро байни муовинони директори генералї таќсим менамояд;

- мутобиќи ќонунгузории мењнат њуќуќу уњдадорињои корфарморо нисбат ба кормандони Љамъият амалї менамояд;

- њамаи њуљљатњои дохилии Љамъиятро, ба истиснои њуљљатњои дохилие, ки тасдиќи онњо ба ваколати маљлиси умумии сањмдорон ва шўрои нозирони Љамъият мутобиќи муќаррароти ќонунгузории Љумњурии Тољикистон дохил мебошанд. тасдиќ менамояд; 

- масъалањои дигари љории фаъолияти Љамъиятро њал менамояд.

73. Муовинони (муовини) директори генералї ва кормандони дигари Љамъият аз номи Љамъият амал мекунанд, дар маќомоти давлатї, ташкилотњо ва давлатњои хориљї манфиатњои онро намояндагӣ менамоянд, дар доираи ваколатњои ба онњо додаи Директори генералии Љамъият, ки дар ваколатнома дарљ гардидаанд, муомилот ва амалњои дигари њуќуќиро анљом медињанд.

13. мақоми дастаЉамъию машваратИ – Шўрои директорон 

74. Шўрои директорон мақоми доимоамалкунандаи дастаҷамъию машваратӣ буда, ба истиснои ҳалли масъалаҳои марбут ба салоҳияти маҷлиси умумии саҳмдорон ва шӯрои нозирони Ҷамъият роҳбарии умумии Ҷамъиятро амалї менамояд. Низомномаи шўрои директоронро шӯрои нозирони Љамъият тасдиқ менамояд. 
14. Аудитори Љамъият

75. Барои амалигардонии назорати фаъолияти солонаи молиявию њољагидории Љамъият шўрои нозирон мутобиќи ќонунгузории Љумњурии Тољикистон ва оинномаи Љамъият аудиторњои дохилї ва берунаро љалб мекунад.

76.  Аудитор бояд бо Љамъият муносибатњои молумулкї надошта бошад.

77. Гузаронидани аудити Љамъият мутобиќи Ќонуни Љумњурии Тољикистон "Дар бораи фаъолияти аудиторї" амалї карда мешавад. 

78. Андозаи подошпулии аудитори Љамъият аз ҷониби шӯрои нозирон тасдиқ карда мешавад. 

15. БаЊисобгирии муЊосибЇ

ва Њисоботи молиявии Љамъият

79. Љамъият уњдадор аст, ки бањисобгирии муњосибавиро пеш бурда, тибќи тартиби муќаррарнамудаи Ќонуни Љумњурии Тољикистон "Дар бораи љамъиятњои сањомї", Қонуни Ҷумҳурии Тоҷикистон "Дар бораи баҳисобгирии муҳосибӣ ва ҳисоботи молиявӣ" ва дигар санадњои меъёрии њуќуќии Љумњурии Тољикистон њисоботи молиявиро пешнињод намояд.

80. Масъулияти ташкил, њолат ва сањењии бањисобгирии муњосибавї дар Љамъият, сари ваќт пешнињод намудани њисоботи солона ва њисоботи дигари молиявї ба маќомоти дахлдори давлатї, инчунин маълумот оид ба фаъолияти Љамъият, ки ба маљлиси умумии сањмдорони Љамъият, шўрои нозирони Ҷамъият, кредиторон ва воситањои ахбори омма пешнињод мегарданд, мутобиќи Ќонуни Љумњурии Тољикистон "Дар бораи љамъиятњои сањомї" ва Оинномаи мазкур ба зиммаи сармуҳосиби Љамъият гузошта шудааст.

81. Сањењии маълумоти њисоботи солонаи Љамъият ва њисоботи солонаи муњосибавї бояд аз љониби аудитори Љамъият тасдиқ карда шавад.

82. Љамъият уњдадор аст, ки ќабл аз нашри њуљљатњои дар моддаи 91 Ќонуни Љумњурии Тољикистон "Дар бораи љамъиятҳои сањомї" зикршуда барои тафтиши њарсола ва тасдиқи њисоботи солонаи молиявї аудитореро, ки бо Љамъият ва ё сањмдорони он аз лињози манфиатњои молумулкї алоќаманд намебошад, љалб намояд.

16. Азнавташкилдињї ва барњамдињии Љамъият

83. Азнавташкилдињии Љамъият бо роњи муттањидшавї, њамроњшавї, таќсимшавї, људошавї ва табдилдињї мутобиќи Кодекси граждании Љумњурии Тољикистон ва бо дар назар доштани талаботи Ќонуни Љумњурии Тољикистон "Дар бораи љамъиятњои сањомї" амалї карда мешавад.

84. Молу мулки Љамъият, ки дар натиљаи азнавташкилдињї ба миён меояд, танњо аз њисоби молу мулки ҷамъияти аз нав ташкилшаванда ташаккул меёбад.

85. Љамъият метавонад бо тартиби муќаррарнамудаи Кодекси граждании Љумњурии Тољикистон бо дар назар доштани талаботи Ќонуни Љумњурии Тољикистон "Дар бораи љамъиятњои сањомї" ва Оинномаи Љамъият ё бо ќарори суд бо асосњои пешбининамудаи ќонунњои Љумњурии Тољикистон барњам дода шавад.

86. Зимни азнавташкилдињї, барњамдињии Љамъият ё ќатъ намудани корњое, ки дорои маълумоти сирри давлатї мебошанд, Љамъият уњдадор аст њифзи ин маълумот ва њомилњои онро тариќи тањия ва роњандозии тадбирњои низоми махфият, њифзи иттилоот, посбонї ва бехатарї аз сўхтор таъмин намояд.

Замимаи 2

Бо ќарори Њукумати 

Љумњурии Тољикистон

аз "30" декабри соли 2019, №647

тасдиќ шудааст

Рӯйхати 

ҷамъиятҳои саҳомие, ки таҳти идоракунии љамъияти саҳомии кушодаи "Ширкати Алюминийи Тоҷик" қарор доранд
(қарори Ҳукумати ҶТ аз 07.05.2020 № 268)

1. Љамъияти сањомии кушодаи "Алюминсохтмон";

2. Љамъияти сањомии кушодаи "Корхонаи саноатӣ ва савдои "Металлург";

3. Љамъияти сањомии кушодаи "Хизматрасонии сайёњї";

4. Љамъияти сањомии кушодаи "Насли наврас";

5. Љамъияти сањомии кушодаи "Маркази таъминоти гармирасонӣ";
6. Љамъияти сањомии кушодаи "ТАЛКО Индастрис" (қарори Ҳукумати ҶТ аз 07.05.2020 № 268) . 
